
मिशन लाइब्रेरीमिशन लाइब्रेरी
              देश के  कई गाँवों में टीचर जरूरतमंद बच्चों को किताबें उपलब्ध करा रहे हैंदेश के  कई गाँवों में टीचर जरूरतमंद बच्चों को किताबें उपलब्ध करा रहे हैं  



डिजिटल इं डिया का असर सिर्फ  देश की अर्थ व्यवस्था पर पड़ा है ऐसा नहीं है।  सुदूर
गाँवों में बैठे  छात्रों और प्रतियोगी परीक्षाओं  की तैयारी कर रहे युवाओं  को भी इससे
बड़ा फायदा पहुँचा है। शहर से कटे गाँवों के  पुस्तकालयों में इं टरनेट की पहुँच ने
पढ़ने वालों की राह आसान कर दी है। बावज़ूद इसके  कु छ गाँव अब भी ऐसे हैं जहाँ
लाइब्रेरी की सुविधा नहीं है। है भी तो उसका सदस्य बनने की औपचारिकता पूरी
करना ज़्यादातर गाँव के  लोगों को झंझट भरा लगता है। ऐसे में चलता फिरता
मुफ़्त पुस्तकालय गाँव के  लोगों के  लिए किसी वरदान से कम नहीं है।

देश के  कई गाँवों में कु छ टीचर या सामजसेवी घूम घूम कर ज़रूरतमंद छात्रों को
किताबें पढ़ने के  लिए उपलब्ध करा रहे हैं।  कु छ दान की मदद से इस मुहिम में जुटे
हैं, तो कु छ अपनी जेब से पैसे ख़र्च कर किताबें बाँट रहे हैं। वो भी बिना किसी स्वार्थ
के । मक़सद एक है, किताब की वजह से किसी की पढ़ाई न रुके । उत्तर प्रदेश,
बिहार, राजस्थान, दिल्ली, गुजरात, तमिलनाडु  और पश्चिम बंगाल में ऐसे कई टीचर
मिसाल हैं।

पंजाब के  श्री मुक्तसर साहिब के  सरबजीत सिंह ने बच्चों के  लिए फ्री बुक बैंक की
शुरुआत की है, जहाँ बच्चों को मुफ्त में किताबें दी जाती हैं, यही नहीं अगर कोई
चाहे तो अपनी पुरानी किताबें भी यहाँ दान कर सकता है। ज़्यादा से ज़्यादा लोगों
को इस बुक बैंक के  बारे में पता चले  इसके  लिए सरबजीत ने अनोखी तरकीब
निकाली है। वे छात्रों से कहते हैं जिन बच्चों के  पास किताबें ना हो वो यहाँ से ले
जाकर पढ़ सकते हैं। इसके  अलावा फे सबुक पर भी पोस्ट डालते हैं "जिन्हें भी
किताबों की ज़रुरत  हो तो आकर ले  जाएँ ।"

हाल ही में उत्तर प्रदेश के  अभिषेक शुक्ला ने सीतापुर के  सहजापुर प्राथमिक
विद्यालय में बतौर अध्यापक उन्होंने लाइब्रेरी की शुरुआत की है। टीचर्स डायरी में
अपने अनुभव साझा करते हुए उन्होंने लिखा -समर कैं प में लाइब्रेरी का ख़याल
आया। कैं प में बच्चों से कई तरह की गतिविधियाँ कराई गईं। उसी समय लगा कि
क्यों न स्कू ल में भी ऐसी पुस्तकें  हों, जिनसे अपने पाठ्यक्रम के  अलावा भी बच्चे
सीख पाएँ । इसलिए पुस्तक दान अभियान की शुरुआत की, जिसके  लिए सबसे
पहले  खुद ही किताबें खरीदीं। फिर धीरे धीरे काफी लोग आगे आए। स्कू ल के  कु छ
पुराने छात्र भी इस मुहिम के  साथ जुट गए, जो अभी कहीं अच्छी जॉब कर रहे हैं।

इसमें कोई दो राय नहीं है कि किताब से अच्छा कोई दोस्त नहीं होता है। अगर
जीवन में अच्छी पुस्तक पढ़ने की ललक बनी रहे तो विचार भी अच्छे बनते हैं।
प्रसिद्ध मनोवैज्ञानिक समीक्षक आर. ए. रिएर्ड्स ने लिखा था कि अगर हम किसी
अच्छी पुस्तक को पढ़ते हैं तो उससे न सिर्फ   हमारी सोच बदल जाती है बल्कि एक
तरह से दोबारा जन्म होता है।

अगर आपके  आसपास अच्छी लाइब्रेरी हो तो इससे बेहतर कु छ नहीं हो सकता है।
पुस्तकालयों की सबसे बड़ी विशेषता है कि पढ़ने वालों को ये अंतर्मुखी और
चिंतनशील बनाते हैं। देश दुनिया में क्या हो रहा है और आगे क्या होने वाला है
इसका पता तो लगता ही है साथ ही पुस्तक पढ़ने से हमारे सोचने समझने की
शक्ति का विकास भी होता है।

एक रिपोर्ट  के  अनुसार भारत में 70  हज़ार से अधिक पब्लिक लाइब्रेरी हैं, ले किन
देश की 142  करोड़ से अधिक की जनसंख्यां के  लिहाज से ये काफी कम है।    

आज भी सभी के  लिए, सभी विषयों की पुस्तकें  खरीदना आसान नहीं है। कई लोग
ऐसे हैं जो महंगी किताबें नहीं खरीद सकते हैं। उनके  लिए पुस्तकालय ही सबसे
अच्छा और आसान ज़रिया है।  ऐसे में ज़रूरत है ज़्यादा से ज़्यादा लाइब्रेरी खोली
जाए। गाँवों में किताबों की कमी को पूरा करने में जुटे  अध्यापक साधुवाद के  योग्य
हैं।

इस बार का ये अंक ऐसे ही महान शिक्षकों को समर्पित हैं जिनके  अनूठे  प्रयासों से
कई गाँवों में ज्ञान का प्रकाश फ़ै ल रहा है।  

किताबों की दुनिया में बच्चों को 
वापस ले  जाती है ये चलती-फिरती लाइब्रेरी

ग़रीब बच्चों की पढ़ाई में मदद कर रहा
है पंजाब का अनोखा फ्री बुक बैंक

ख़ुशियों और शिक्षा की अलख जगाता
‘शिक्षा रिक्शा अभियान’

स्कू ल नहीं गए ले किन बच्चों को किताबों
से जोड़ने के  लिए खोल दिया  पुस्तकालय

सपनों को साकार कर रहे हैं 
कर्नाटक के  'ग्रामीण पुस्तकालय'

 'गुरुकु लम'  यानी ख़ुशियों वाला स्कू ल

पुस्तक दान मुहिम से प्राथमिक विद्यालय में शुरू की
लाइब्रेरी

बच्चों के  साथ मिलकर बदल दी स्कू ल की तस्वीर

"अच्छा लगा जब एक छात्र की पढ़ाई के  लिए
कई हाथ मदद को आगे बढ़े"

जो बच्ची स्कू ल आना नहीं चाहती थी, आज पढ़ने
में है सबसे आगे

'ई-मेल और व्हाट्सएप के  इस दौर में आज भी
 मुझे बच्चों की चिट्ठियाँ मिलती हैं'

2 3 "बच्चों को बेहतर शिक्षा देकर अपने बचपन के
सपने साकार कर रहा हूँ "

अंदर क्या है ख़ासअंदर क्या है ख़ास  



मस्ती की पाठशाला कोलकाता में एक सामाजिक कार्यकर्ता की बच्चों को किताबों से जोड़ने की अनूठी
पहल है। साइकिल रिक्शा पर चलती फिरती लाइब्रेरी के  ज़रिए करीब 400 परिवारों के  बच्चे अंग्रेजी, हिं दी,

बंगाली और उर्दू की 300 किताबें रोज़ मुफ़्त पढ़ रहे हैं।



किताबों की दुनिया में बच्चों कोकिताबों की दुनिया में बच्चों को  
वापस ले  जाती है  ये चलती-फिरती लाइब्रेरीवापस ले  जाती है  ये चलती-फिरती लाइब्रेरी

स्कू ल और ट्यूशन से भरे अपने व्यस्त जीवन के  बावज़ूद
राजा बाज़ार में रहने वाली कक्षा चार की छात्रा मुबशारा
परवीन कभी भी लाइब्रेरी की तारीख़ मिस नहीं करती हैं। 
"मैंने एपीजे अब्दुल कलाम और रवींद्रनाथ टैगोर की किताबें
पढ़ी हैं, "उसने अलमारियों से पढ़ने के  लिए कु छ किताब
खंगालते हुए कहा।

बाज़ार में भीड़ है, बसों की गड़गड़ाहट है। लोग तेज़ आवाज़ में
अपना माल बेचने के  लिए आवाज़ लगा रहे हैं। बावज़ूद इसके
किताब पढ़ रहे बच्चों का उत्‍साह कम नहीं होता, वे पन्‍नों को
पलटने में व्‍यस्‍त हैं।

 “यहाँ रहने वाले  बच्चों के  लिए किसी लाइब्रेरी तक पहुँचना
मुश्किल है। उनका मेंबर बनना भी आसान नहीं होता।"
शाहिना जावेद ने गाँव कनेक्शन को बताया। 
करीब 400 परिवारों के  बच्चे मुफ़्त में इस पुस्तकालय का
लाभ उठा रहे हैं। 

पुस्तकालय में अंग्रेजी, हिं दी, बंगाली और उर्दू में लगभग 300
पुस्तकें  हैं। आठ से 16 साल की आयु के  बच्चों को घर ले  जाने
के  लिए किताबें लेने की अनुमति है। शाहिना लाइब्रेरियन के
रूप में भी काम करती हैं ।

कोलकाता (पश्चिम बंगाल)। उत्तरी कोलकाता के  राजा
बाज़ार में अपना कीमती बोझ ढोने के  लिए मोहम्मद हुसैन
कड़ी मेहनत करते हैं। जैसे ही उनका साइकिल रिक्शा किसी
मोहल्ले में पहुँचता है उसके  रुकने का इं तज़ार करते हुए
बच्चों की अचानक हड़बड़ाहट बढ़ जाती है। कु छ तो रुकने से
पहले  ही चढ़ जाते हैं। 

यहाँ जिसका लोग इतनी बेसब्री से इं तज़ार कर रहे हैं वह
'मस्ती की पाठशाला' है जो सप्ताह में तीन बार यहां किताबों
से भरी आती है। इसमें लोहे की अलमारी में अलग अलग
विषयों की लगभग 300 किताबें हैं। 

ग्रामीण गुरु

कोलकाता के  बाऊ बाज़ार में एक सरकारी स्कू ल के
शिक्षक कालिदास हलदर ने 20,000 रुपये की किताबें
दान की हैं। जब शाहिना ने हलदर से संपर्क  किया और उन्‍हें
अपने काम के  बारे में बताया तो उन्‍हें यह काफी पसंद
आया। हलदर ने गाँव कनेक्‍शन को बताया, "हमारा लक्ष्य
राज्य भर में ऐसी 100 और लाइब्रेरी शुरू करने का है, ताकि
बच्चों को पढ़ने के  लिए आकर्षित किया जा सके ।"

“महामारी के  दौरान हमने एक रेफ्रिजरेटर में एक
पुस्तकालय भी शुरू किया जिसे हम गलियों में रखते थे।
हमने फ्रिज को किताबों से भर दिया और उन्हें आस-पड़ोस
के  लोगों तक पहुँचा दिया। मैंने पहले  ही अपने वेतन से 11
पुस्तकालयों की मदद की है,” हलदर ने कहा।

मस्ती की पाठशाला सप्ताह में तीन बार राजा बाज़ार आती
है और हर रोज़ दो से तीन घंटे  एक ही जगह पर रहती है।
"यह पूरी तरह से मुफ़्त है। हम इतवार को कहानी भी
सुनाते हैं। " शाहिना ने कहा। 

कक्षा पॉँच की छात्रा आलिया नूर ने गाँव कनेक्शन को
बताया, "हमें यहाँ आना,अपने दोस्तों के  साथ बैठना और
साथ में पढ़ना अच्छा लगता है।" 

शमा परवीन 16 साल की शाइस्ता परवीन की माँ हैं
और वह इससे ज़्यादा खुश नहीं हो सकतीं। “पहले  मेरी
बेटी बिल्कु ल नहीं पढ़ती थी, अब वह यहाँ से किताबें
इकट्ठा करती है और फ्री होने पर उन्हें पढ़ती है। इस
तरह का काम बहुत अच्छा है, इसे प्रोत्साहित करना
चाहिए क्योंकि इससे बच्चों में पढ़ने की आदत पैदा
होगी और उन्हें टीवी और फोन से दूर रखा जा सके गा।"
शमा परवीन ने गाँव कनेक्शन को बताया।

ज़्यादातर लोग शमा परवीन की तरह इस पहल की
सराहना कर रहे हैं, ले किन कु छ ऐसे भी हैं जो महसूस
करते हैं कि पक्की दीवारों से बना एक कमरा
पुस्तकालय के  लिए ज़्यादा बेहतर होगा,खुले  में बहुत
शोर है। "दुकानदार सामान बेच रहे हैं गाड़ियां आती
जाती हैं ऐसे में बच्चों के  लिए किताबों पर ध्यान रख
पाना मुश्किल काम हैं। " राजा बाज़ार के  35 साल के
साजिद अंसारी ने गांव कनेक्शन को बताया। 

 "यह पहल बच्चों में किताबों के  प्रति दिलचस्पी बढ़ाने
में मदद कर रही है, पढ़ने की आदत अगर होती है तो
यही इस मुहीम की सफलता है। " शाहिना ने कहा। 



ग़रीब बच्चों की पढ़ाई में मददग़रीब बच्चों की पढ़ाई में मदद
कर रहा है पंजाब का अनोखाकर रहा है पंजाब का अनोखा
फ्री बुक बैंकफ्री बुक बैंक

अंबिका त्रिपाठी

पंजाब के  श्री मुक्तसर साहिब के  सरबजीत सिंह
ने बच्चों के  लिए फ्री बुक बैंक की शुरुआत की है,
जहाँ बच्चों को मुफ़्त में किताबें दी जाती हैं, यही
नहीं अगर कोई चाहे तो अपनी पुरानी किताबें
भी यहाँ दान कर सकता है।

 कई बार प्रतियोगी परीक्षाओं में लोग इसलिए भी सफ़ल
नहीं हो पाते हैं, क्योंकि उनके  पास तैयारी के  लिए
किताबें ही नहीं होती हैं। ऐसे ही लोगों को सहारा देने के
लिए सरबजीत सिंह ने शुरू किया है बुक बैंक।

पंजाब के  श्री मुक्तसर साहिब में चल रहा है ये बुक बैंक,
जहाँ से लोग किताबें लेकर जाते हैं। साल 2019 में शुरू
हुए इस बैंक की कहानी के  बारे में सरबजीत गाँव
कनेक्शन से बताते हैं, "मैं जब प्रतियोगिता परीक्षा की
तैयारी कर रहा था तो मेरे एक टीचर ने बोला कि किसी
और को पढ़ाओगे तो तुम्हारी नॉलेज और बढ़ेगी इसलिए
मैंने सोचा क्यों न बच्चों को ट्यूशन पढ़ाया जाए।"

पढ़ने और पढ़ाने के  इस दौर में सरबजीत के  पास जो भी
किताबें होती, जब उनका काम ख़त्म हो जाता तो उसे
रद्दी में बेच देते, ले किन इसी दौरान उन्हें एहसास हुआ
कि यही किताबें किसी और के  भी काम आ सकती हैं।
सरबजीत बताते हैं, "जो हम किताबें बेच देते हैं उसकी
ज़रूरत जिसे हो उसे मिल जाए तो कितना बढ़िया होगा।
बस यहीं से मैंने बुक बैंक की शुरुआत की।"

शुरू में सरबजीत पुराने अख़बार को बेचकर जो पैसे
इकट्ठा होते उनसे बैंक के  लिए किताबें खरीदते, अब
सवाल ये था कि कोई ऐसी जगह हो जहाँ से सबको
आसानी से किताबें मिल सकें ।

ग्रामीण गुरु

ज़्यादा से ज़्यादा लोगों को इस बुक बैंक
के  बारे में पता चले  इसके  लिए सरबजीत

ने अनोखी तरकीब निकाली है।
सरबजीत फे सबुक पर पोस्ट डालते हैं,

जिससे जिन्हें भी किताबों की ज़रुरत हो
तो आकर ले  जाएँ । 

इसलिए मोहल्ले के  बीच में एक दुकान को कें द्र बनाया
गया, जहाँ से हर कोई आसानी से किताब ले  सके  या दान
कर सके । सरबजीत कहते हैं, "शुरुआत में लोगों को लगा
कि ये कै सा काम है, रद्दी जुटाकर फिर उससे किताबें इकट्ठा
कर रहे हैं। कु छ लोगों ने तारीफ़ की तो किसी ने बुरा भी
कहा।"

बीच में कोविड महामारी के  दौरान कु छ समय के  लिए बुक
बैंक बंद भी करना पड़ा, क्योंकि लॉकडाउन के  दौरान
लोगों का आना बंद हो गया। यही नहीं सरबजीत के  कु छ
साथियों की शादी हो गई और कई लोग अपने काम धंधे में
लग गए, ले किन कु छ लोग ऐसे भी थे, जो इनके  साथ खड़े
थे।

"कु छ लोगों ने कहना शुरू किया कि आपका काम बहुत
बढ़िया था, तो फिर से बुक बैंक पर ध्यान देना शुरू किया
और बच्चों और किताबों पर काम करने लगे , फिर से
हमारा बुक बैंक पहले  की तरह चमकने लगा, " सरबजीत
ने बताया।

इस बुक बैंक की मदद से कई लोगों की ज़िंदगियाँ भी
बदली हैं, उन्हीं में से 22 साल के  मलकीत सिंह भी हैं।
मलकीत दोनों आँखों से देख नहीं सकते। मलकीत के  बारे
में सरबजीत बताते हैं, "वो हमेशा एक ग्रुप में हमारे यहाँ
किताबें लेने आता था, उसके  पिता के  पास इतने पैसे नहीं
थे कि वो बच्चे का इलाज करा सके  फिर भी बच्चा पढ़ाई में
बहुत ही होशियार है। जब वो मेरे पास आया तब वो 11वीं
क्लास में था।"

मलकीत के  लिए ब्रेल लिपि की किताबों का इं तज़ाम
किया गया, मलकीत ने भी मेहनत की और उनकी मेहनत
रंग भी लायी, उसको  सरकारी नौकरी मिल गई है।

मलकीत गाँव कनेक्शन से बताते हैं, "जब मैं 12 साल का
था, तब से मुझे दिखाई नहीं देता है। 11वीं क्लास में था तब
सरबजीत सर से मेरी मुलाकात हुई। उन्होंने मेरी बहुत मदद
की, बोर्ड एग्जाम अच्छे से हुए और मैंने बीए किया।"

वो आगे कहते हैं, "सर की मदद से मैं आगे भी तैयारी करता
रहा और 2021 में मेरी सरकारी नौकरी लग गई। मेरी
नौकरी के  दो साल हो गए और मेरा प्रमोशन भी हो गया।
अब मैं एमए की पढ़ाई भी करने वाला हूँ।"

हालदा गाँव के   श्याम कभी स्कू ल नहीं गए।
ले किन इन दिनों हर दिन दोपहर 1 बजे सावित्री बाई
फु ले  लाइब्रेरी आते हैं और शाम 4 बजे तक रहते हैं
और फिर अपनी भैंसों को चराने निकल जाते हैं।

लाइब्रेरी, जिसे जून 2021 में शुरू किया गया था,
किशनगंज में उनके  गाँव से थोड़ी दूर पर है। श्याम
की तरह, आस-पास के  गाँवों के  80 बच्चे इस
लाइब्रेरी में आते हैं, इनमें से 40 बच्चे किसी भी
स्कू ल में नहीं जाते हैं। इन बच्चों को लाइब्रेरी में
साकिब अहमद ही पढ़ाते हैं, जिन्होंने किशनगंज के
गाँवों में ये लाइब्रेरी शुरू की है। ज़िले  भर में
आयोजित होने वाले  पुस्तक मेलों के  आयोजन में
भी अहम भूमिका निभाते हैं।

साकिब अहमद, सीमांचल लाइब्रेरी फाउं डेशन के
संस्थापक हैं। 2019 में वो अपने घर किशनगंज
वापस आएं  और स्थानीय मीडिया वेबसाइट के  साथ
जुड़ गए। जनवरी 2021 में उनके  ज़रिए खोला जाने
वाला पहला पुस्तकालय पोठिया ब्लॉक के
दामलबाड़ी गाँव में फातिमा शेख पुस्तकालय था।
दूसरा पुस्तकालय जून 2021 में उसी ब्लॉक में
बेलवा गाँव में खोला गया सावित्री बाई फु ले
पुस्तकालय था, और तीसरा पुस्तकालय था
सितंबर 2021 में कोचधामन ब्लॉक के  जनता
कन्हैयाबाड़ी गाँव में रुकै या सखावत पुस्तकालय। 

राहुल झा  

ग्रामीण गुरु

स्कू ल नहीं गए ले किनस्कू ल नहीं गए ले किन
बच्चों को किताबों सेबच्चों को किताबों से
जोड़ने के  लिए खोलजोड़ने के  लिए खोल

दियादिया पुस्तकालय पुस्तकालय
बिहार के  सबसे पिछड़े और गरीब ज़िले  के  रूप
में जाना जाने वाले  किशनगंज में पुस्तकालय
आंदोलन उभर कर सामने आ रहा है, जो बहुत
सारे बच्चों को नई राह दिखा रहा है। सीमांचल
लाइब्रेरी फाउं डेशन की तरफ से  ज़िले   में तीन

ग्रामीण पुस्तकालय में  हर दिन 200 बच्चे आते
हैं, जिनमें से कई कभी स्कू ल नहीं गए हैं।



ग्रामीण गुरु

इन तीनों पुस्तकालयों में लगभग 4,000 किताबें हैं और हर
दिन 200 बच्चे इन्हें पढ़ने आते हैं। उनमें से ज़्यादातर दलित
समुदायों और दिहाड़ी मज़दूरों के  बच्चे हैं। उनमें से कई
पुस्तकालयों में पढ़ने और सीखने के  लिए आने से पहले  पूरे
दिन ख़ेतों में काम करते हैं।

"कोई भरोसा नहीं करेगा मेरी बात पर ले किन सच बता रहा
हूँ इस गाँव के  लोगों को यह भी नहीं पता था कि
पुस्तकालय क्या होता है। ले किन अब चीज़े बहुत अलग हैं ।
" के वल 12वीं कक्षा तक पढ़े अहमद ने गाँव कनेक्शन को
बताया।

“मुझे आगे पढ़ने की कोई इच्छा नहीं थी। ले किन दुनिया के
बारे जानने की मेरे अंदर एक जिज्ञासा थी। " 27 साल के
अहमद ने कहा। साहित्य के  प्रति उनके  प्रेम ने आसपास के
गाँवों में पुस्तकालयों के  माध्यम से बच्चों के  बीच किताबों
के  प्रति प्रेम फै लाने के  उनके  दृढ़ संकल्प को हवा दी।

नीति आयोग की 2021 की रिपोर्ट  के  अनुसार, किशनगंज
बिहार का सबसे गरीब ज़िला है, जिसकी 64.75 प्रतिशत
आबादी गरीबी रेखा से नीचे रहती है। और इसी माहौल में
अहमद ग्रामीण बच्चों के  बीच शिक्षा का प्रसार करने के
लिए ज़िले  के  हर गाँव में पुस्तकालय स्थापित करने के
अपने सपने को आगे बढ़ा रहे हैं।

उन्होंने सीमांचल लाइब्रेरी फाउं डेशन की शुरुआत को याद
किया। "दोस्त साहित्य और चाय नाम से हम 5-6 दोस्तों का
साहित्यिक ग्रुप था। जहाँ साहित्य और शायरी की बातें होती
थी। फिर साहित्य ग्रुप के  सिलसिला को बढ़ाने के  उद्देश्य से
हमलोग शहर के  स्थानीय दुकान पर शायरी की किताब
खरीदने गए। " अहमद ने कहा।  ले किन उन्होंने पाया कि
के वल अश्लील कविताएँ  और पुस्तक के  विक्रे ता थे
जिन्होंने ग़ालिब या फ़ै ज़ का नाम भी नहीं सुना था। फिर
पता चला कि पूरे ज़िला में एक भी पुस्तकालय नहीं है। बस
वहीं से अपने शहर में लाइब्रेरी खोलने का मन बना लिया
था। फिर वक़्त के  साथ-साथ कारवां बढ़ता गया। आज
किशनगंज के  तीन अलग अलग गाँवों में तीन लाइब्रेरी शुरू
कर चुके  हैं। " साकिब ने गर्व के  साथ कहा।

पुस्‍तकालय मिशन की शुरुआत पुस्‍तकों को फू स
मिट्टी की इमारतों में रखे जाने से हुई। ले किन जनवरी
2021 में, लेखक और गीतकार वरुण ग्रोवर ने एक
वीडियो बनाया, जहाँ उन्होंने लोगों से इस पुस्तकालय
आंदोलन का समर्थन करने की अपील की।

 “कई लोगों ने हमारे मिशन में शामिल होकर जवाब
दिया और पुस्तकालय स्थापित किए गए। ” आकिब
राजा, जो सावित्री बाई फु ले  पुस्तकालय की देखभाल
करते हैं गाँव कनेक्शन को बताया।

वे कहते हैं "अभी हाल ही में हमने एक मल्टीमीडिया
फिल्म स्क्रीनिंग वर्क शॉप का आयोजन किया। हमने
विभिन्न स्थानों पर पुस्तक प्रदर्शनी भी आयोजित
की। बच्चों को किताबों से परिचित कराने से साक्षरता
और पढ़ने के  लिए प्यार फै लाने का हमारा मिशन
और मज़बूत होता है। " अहमद ने कहा।

8www.gaonconnection.com



ग्रामीण गुरु

सपनों को साकारसपनों को साकार
कर रहे हैंकर रहे हैं   

कर्नाटक के  'ग्रामीणकर्नाटक के  'ग्रामीण
पुस्तकालय'पुस्तकालय'

 निधि जम्वाल

कर्नाटक के  ग्रामीण पुस्तकालय कई
बेहतरीन मौकों की शुरुआत लेकर
आएँ  हैं। राज्य भर में कम से कम 5,573
ग्राम पंचायत पुस्तकालय खुल गए हैं,
35 लाख से अधिक बच्चे इन कें द्रों में
पंजीकृ त हैं। इन मुफ़्त पुस्तकालयों में
आर्थिक रूप से कमजोर पृष्ठभूमि के
युवा एक बेहतर ज़िंदगी का सपना देख
सकते हैं।

बेंगलुरु, कर्नाटक।  कई तरह की किताबों और रंग बिरंगे
कागज़ के  पन्नों से घिरे अंजुनय पुस्तकालय में एक डेस्क
पर बैठे  थे, उनकी नज़र एक किताब के  पन्नों पर थी।

कर्नाटक के  रायचूर ज़िले  में एक कु ली के  तीन बेटों में
सबसे छोटे , अंजुनय, जिनकी उम्र 20 के  आसपास है और
प्रतियोगी परीक्षा की तैयारी के  लिए घर से 400
किलोमीटर दूर बेंगलुरु आए हैं।

उनके  दोस्तों ने उन्हें स्थानीय पंचायतों द्वारा स्थापित
सार्वजनिक पुस्तकालयों के  बारे में बताया, जहाँ सभी उम्र
के  छात्रों को न के वल पढ़ने के  लिए किताबें मिलती थीं
बल्कि मुफ्त भोजन भी मिलता था। ये पुस्तकालय ग्रामीण
विकास और पंचायती राज विभाग की एक अनूठी पहल के
तहत पूरे दक्षिणी राज्य में फै ल गए हैं।

कर्नाटक के  ग्रामीण पुस्तकालय न के वल राज्य के  भीतर
बल्कि पूरे देश में चर्चा का विषय बन गए हैं। इतना कि इस
साल की शुरुआत में अपने बजट 2023-24 के  भाषण में,
वित्त मंत्री निर्मला सीतारमण ने बच्चों और किशोरों के
लिए एक राष्ट्रीय डिजिटल लाइब्रेरी स्थापित करने की
घोषणा की थी। उन्होंने कहा कि संबंधित राज्य सरकारों
को "पंचायत और वार्ड स्तरों पर भौतिक पुस्तकालय
स्थापित करने और राष्ट्रीय डिजिटल पुस्तकालय
संसाधनों तक पहुँचने के  लिए बुनियादी ढांचा प्रदान करने
के  लिए प्रोत्साहित किया जाएगा।"

अंजुनय ने अपना बैग पैक करने और उत्तर बेंगलुरु में
येलहंका जाने से पहले  दो बार नहीं सोचा, जहाँ अब वह
अपने कु छ दोस्तों के  साथ शेयरिंग रूम में रहते हैं। वो दिन
में और कभी-कभी रातें भी, येलहंका तालुका में
राजनकुं टे  ग्राम पंचायत डिजिटल लाइब्रेरी और प्रतियोगी
परीक्षा अध्ययन कें द्र में समय बिताते हैं।

“यह पुस्तकालय 24×7 खुला है और मुझे पढ़ने के
लिए किताबें मिलती हैं और मैं कं प्यूटर और इं टरनेट
का भी मुफ्त में उपयोग कर सकता हूँ । एक पंचायत
कैं टीन है जहाँ से मेरे जैसे छात्रों को दिन में दो वक़्त
का खाना मुफ़्त मिलता है। यह पुस्तकालय एक
आशीर्वाद है क्योंकि मैं आर्थिक रूप से कमज़ोर
परिवार से आता हूँ,”अंजुनय ने टू टी-फू टी अँग्रेजी और
कन्नड़ में कहा।

अंजुनय के  दो बड़े भाई खेतिहर मज़दूर हैं, जबकि
मैके निकल इं जीनियरिंग स्नातक अंजुनय कें द्र
सरकार की कर्मचारी चयन आयोग (एसएससी)
परीक्षा को पास करने का सपना देखते हैं।

"यह ग्रामीण पुस्तकालय कई अवसरों का प्रवेश द्वार
है। यह एसएससी परीक्षा में चयनित होने के  मेरे
सपने को साकार करने और मेरे परिवार को
गौरवान्वित करने में मेरी मदद कर सकता है, "युवा
ने कहा।

15,000 पुस्तकों के  भंडार के  अलावा,
राजनकुं टे  डिजिटल लाइब्रेरी, जो

स्थानीय पंचायत भवन की सबसे ऊपरी
मंजिल पर स्थित है में 15 इं टरनेट से जुड़े
कं प्यूटर, एक आईपैड और एलेक्सा भी
है, जो एक वॉयस कमांड पर पाठ सुना

सकते हैं। कु ल 2,225 लोग पुस्तकालय
में नामांकित हैं जिनमें से 1,700 छह से

18 वर्ष की आयु के  बीच के  बच्चे हैं।

"यह डिजिटल लाइब्रेरी 14 साल से कम उम्र के
किसी भी व्यक्ति के  लिए पूरी तरह से निःशुल्क है।
जबकि दूसरे लोगों को 50 रुपये से 100 रुपये के
बीच एक बार सदस्यता शुल्क का भुगतान करना
पड़ता है,”। राजनकुं टे  ग्राम पंचायत के  पंचायत
विकास अधिकारी नागराजू ने कहा। 

ग्रामीण गुरु

ख़ुशियों और शिक्षा की अलख जगाता
‘शिक्षा रिक्शा अभियान’

उत्तर प्रदेश के  नोएडा में दो युवा इं जीनियर अपने गैर-लाभकारी संगठन ‘भविष्य’ के  जरिए
शुरू किए गए शिक्षा रिक्शा अभियान से मज़दूरों के  बच्चों के  भविष्य की नींव रख रहे हैं। वे उन्हें

पढ़ने के  लिए प्रेरित कर रहे हैं।

उत्तर प्रदेश में नोएडा के  कई सेक्टरों में रोज़
सुबह 10 बजे हलचल मच जाती है। बच्चों का
झुंड कई अलग-अलग जगहों पर इकट्ठा
होता है और एक ऑटो रिक्शा उन्हें अपने
साथ ले  जाता है। वालं टियर और शिक्षक भी
उनके  साथ सुबह 10 बजे से दोपहर 12 बजे के
बीच घूमते रहते हैं। कहीं पार्क  या किसी पेड़
के  नीचे एक खुली जगह ढूँ ढते हैं और फिर वे
6 से 12 वर्ष की उम्र के  लगभग 46 या उससे
ज़्यादा बच्चों के  लिए एक अस्थायी कक्षा
तैयार की जाती है। यह और कु छ नहीं बल्कि
शिक्षा रिक्शा अभियान है।

शिक्षा रिक्शा अभियान राहुल पांडे और
विकास झा के  दिमाग की उपज है जो भले  ही
योग्य शिक्षक न हो ले किन निर्माण मजदूरों
के  बच्चों को पढ़ाने और उनके  जीवन को
बदलने का उनके  अंदर एक अलग ही जज्बा
है। शिक्षा रिक्शा उनके  गैर-लाभकारी
संगठन ‘भविष्य’ की एक पहल है जिसे
उन्होंने 2013 में शुरू किया था।

विकास झा एक सॉफ्टवेयर इं जीनियर हैं। वह
बिहार के  मधुबनी से हैं और नोएडा में एक
निजी कं पनी में काम करते हैं। वहीं राहुल
पांडेय उत्तराखंड से हैं। वह एक मैके निकल
इं जीनियर हैं और फिलहाल उत्तर प्रदेश के
मुरादाबाद में युवा मामले  और खेल मंत्रालय
में एक सरकारी अधिकारी के  रूप में कार्यरत
हैं। दोनों कॉलेज में सहपाठी थे और आज
तक एक-दूसरे के  साथ बने हुए हैं।

33 साल के  झा और 31 साल के  पांडेय ने 2013 में कु छ बच्चों को नोएडा, सेक्टर
61 में साईं मंदिर के  पास कू ड़ा बीनते हुए देखा। इं जीनियरिंग स्नातकों ने इन
बच्चों को पढ़ाने और उनके  जीवन में बदलाव लाने के  बारे में सोचा। इस तरह से
2013 में उनके  गैर-लाभकारी संगठन ‘भविष्य’ का जन्म हुआ था।

‘भविष्य’ आज दो हज़ार से ज़्यादा बच्चों की जीवन रेखा बन गया है। 10 सालों के
बाद इस गैर-लाभकारी संगठन के  नोएडा, पश्चिम बंगाल और बिहार के  कई
क्षेत्रों में पाँच शिक्षण कें द्र हैं। उनके  इन शिक्षण कें द्रों की शुरुआत बच्चों को
किताबें और स्टेशनरी बांटते हुए इस उम्मीद से हुई थी कि वे पढ़ाई के  लिए प्रेरित
होंगे।

झा ने गाँव कनेक्शन को बताया, “झुग्गी बस्ती के  बच्चों को पढ़ाई शुरू करने के
लिए प्रेरित करना कोई आसान काम नहीं था। हम सप्ताहांत में उनसे मिलने
जाते थे और उन्हें पढ़ाई के  लिए प्रोत्साहित करने के  लिए रंगीन पैन और किताबें
देते थे। " उन्होंने याद करते हुए कहा, "शुरुआत में बच्चों का रिस्पांस अच्छा नहीं
था ले किन धीरे-धीरे बच्चों की संख्या बढ़ती चली गई।"

अभी हाल ही में, मार्च 2023 में, झा और पांडेय नोएडा सेक्टर 118 में थे, जब
उनकी नज़र एक निर्माण स्थल पर खेल रहे बच्चों पर पड़ी। ये वहाँ काम करने
वाले  दिहाड़ी मज़दूरों के  बच्चे थे। झा और पांडेय को पता चला कि ये बच्चे कभी
स्कू ल नहीं गए। वे स्कू ल की अवधारणा से भी परिचित नहीं थे।

लारैब फ़ातिमा



उनकी मदद के  लिए एक रिक्शा लिया गया और
शिक्षा रिक्शा अभियान शुरू किया गया।

नया रिक्शा खरीदा गया और उसे एक अस्थायी
चलते-फिरते स्कू ल के  रूप में तैयार किया गया।
और वालं टियर को इस अभियान के  साथ जुड़ने
का आग्रह किया गया। फिलहाल 120 वालं टियर
हैं। उनमें से कु छ कॉलेज के  छात्र हैं, कु छ शिक्षक
हैं, और कु छ वरिष्ठ नागरिक हैं।

 ‘भविष्य’ उनमें से ज्यादातर को 3000 प्रति माह
का स्टाइपेंड देता है। ले किन कु छ वरिष्ठ नागरिक
बच्चों को पढ़ाने के  लिए कोई पैसा नहीं लेते हैं।

पांडेय ने कहा, “हमने रिक्शा के  लिए एक ड्राइवर
भी रखा हुआ है। हम उसे हर महीने 8000 का
वेतन देते हैं। हमने अपने-अपने इलाकों के  बच्चों
से मिलने, उन्हें प्रेरित करने और आगे बढ़कर
सिखाने के  लिए हर 1 से 2 किमी पर वालं टियर
को तैनात किया है।

झा और पांडेय ने कु छ बच्चों को पास के  सरकारी
स्कू लों में दाखिला दिलाने का बीड़ा भी उठाया
हुआ है।

झा ने कहा, "2016 से हमने सरकारी स्कू लों में 50
से अधिक छात्रों का नामांकन कराया है और हमें
लगता है कि हमारे सामूहिक और लगातार
प्रयासों से हम संख्या बढ़ा सकते हैं।"

65 वर्षीय के शरीमल जैन एक सेवानिवृत्त
इलेक्ट्रॉनिक्स इं जीनियर हैं। वह नोएडा में रहते हैं
और 2018 से भविष्य से जुड़े हुए हैं। जैन बच्चों को
गणित पढ़ाते हैं। जैन ने कहा, "विचार मुफ्त शिक्षा
देना और वंचितों को सशक्त बनाना और उन्हें
आगे बढ़ने और खुद को कु छ बनाने का अवसर
प्रदान करना है।"

गैर-लाभकारी संस्था की एक अन्य पहल को
'स्पॉन्सर ए किड' का नाम दिया गया है।

'हर बस्ती में किताब' भविष्य की एक पहल है जो लोगों
से बच्चों को पढ़ने के  लिए प्रोत्साहित करने के  लिए
किताबों के  अलावा स्कू ल बैग और स्टेशनरी दान
करने का आग्रह करती है। विभिन्न संगठनों ने इस
पहल के  लिए किताबें दान की हैं।

पांडेय ने कहा, "हम बच्चों को निर्माण के  औजारों के
साथ नहीं, बल्कि किताबों के  साथ देखना चाहते हैं।"

विकास झा और राहुल पांडेय दोनों का लक्ष्य और
सपना है कि देश भर के  हर ज़िले  में कम से कम एक
कें द्र खोला जाए ताकि वे वंचित बच्चों की मदद कर
सकें  और उनके  माता-पिता को अपने बच्चों को स्कू ल
भेजने के  लिए प्रोत्साहित कर सकें  और उनका भविष्य
बर्बाद न करें।

गैर-लाभकारी संस्था का विस्तार हुआ और
2019 में मधुबनी में भी इसके  एक कें द्र की
शुरुआत हो गई। 2022 में पश्चिम बंगाल के

सिलीगुड़ी और बिहार के  बक्सर और रोहतास
में भी एक शाखा खोली गई। प्रत्येक कें द्र में

तीन शिक्षक और 100 छात्र हैं। 

उत्तर प्रदेश के  कानपुरउत्तर प्रदेश के  कानपुर
में पेड़ के  नीचे शुरू हुएमें पेड़ के  नीचे शुरू हुए

गुरुकु लम को अबगुरुकु लम को अब
ख़ुशियों वाले  स्कू ल केख़ुशियों वाले  स्कू ल के
नाम से जाना जाता है।नाम से जाना जाता है।
अब स्कू ल की अपनीअब स्कू ल की अपनी
बिल्डिंग है,जहाँ पाँचबिल्डिंग है,जहाँ पाँच

बच्चों के  साथ शुरू हुएबच्चों के  साथ शुरू हुए
स्कू ल में आज 150 बच्चेस्कू ल में आज 150 बच्चे

पढ़ते हैं।पढ़ते हैं।

             'गुरुकु लम' 
यानी ख़ुशियों वाला स्कू ल

अंबिका त्रिपाठी

आपने कभी हँसने-खेलने या उछल कू द वाला स्कू ल
देखा है? नहीं न। ले किन हक़ीक़त में यूपी के  कानपुर
में ऐसा ही एक स्कू ल है। इस स्कू ल में वो सब कु छ
करने की छू ट है जिसके  लिए दूसरे स्कू लों में डाँट और
सज़ा मिल जाती है।

"हम क्लास के  हिसाब से नहीं बैठते, इं ट्रेस्ट के  हिसाब
से बैठते हैं।" दसवीं में पढ़ने वाली नेहा राजपूत कहती
हैं। नेहा इसी गुरुकु लम स्कू ल की छात्रा हैं।

यहाँ के  बच्चे वो करते हैं, जो उनका दिल करता है,
कोई डांस कर रहा है तो कोई गाने गा रहा है। हर एक
बच्चा अपना पसंदीदा विषय पढ़ रहा है। ले किन ये
मुमकिन हुआ है 24 साल के  युवा उद्देश्य सचान की
वजह से। 

 उद्देश्य सचान ने एक पेड़ के  नीचे 5 बच्चों को पढ़ाने से
इसकी शुरुआत की थी, अब 150 बच्चे पढ़ते हैं।

दसवीं कक्षा में पढ़ने वाली प्रिया साहनी के  पिता ड्राइवर
हैं, इतनी कमाई नहीं हो पाती है कि किसी महँगे स्कू ल
में उन्हें पढ़ा पाएँ , ले किन अब तो गुरुकु लम-ख़ुशियों
वाला स्कू ल में उन्हें बेहतर शिक्षा मिल रही है।

अपनी क्लास में चुपचाप बैठकर सिर्फ  सुनने वाली
प्रिया साहनी अब बिना झिझके  सवाल पूछती हैं, प्रिया में
बदलाव तब आया जब चार साल पहले  उन्होंने
गुरुकु लम-ख़ुशियों वाला स्कू ल में आना शुरू किया।

ग्रामीण गुरु

फिर ऐसे शुरु हुई उद्देश्य के  स्कू ल की कहानी। 9वीं
और 10वीं के  बच्चों को पढ़ाने के  लिए सबसे पहले
उद्देश्य ने पैंप्लेट बनवाए जगह-जगह बाँट दिए, और
पहले  दिन काफी इं तज़ार के  बाद सिर्फ  पाँच बच्चे
आए।

उस दिन के  बारे में वे बताते हैं, "स्कू ल के  पहले  दिन
सिर्फ  5 बच्चे ही आए, थोड़ा बुरा लगा। ले किन मैंने
उन बच्चों को पढ़ाया। फिर तो धीरे-धीरे सफ़र आगे
बढ़ने लगा। शुरू में पेड़ के  नीचे पढ़ाना शुरू किया,
एक कमरा किराए पर ले  लिया। सब कु छ ठीक चल
रहा था, ले किन कोविड के  कारण अचानक एक दिन
लॉकडाउन लग गया।"

14 साल की प्रिया साहनी गाँव कनेक्शन से बताती
हैं, "मैं पिछले  चार साल से गुरुकु लम में पढ़ रही हूँ,
पहले  जिस स्कू ल में जाते थे, वहाँ सुबह प्रार्थना होती,
15 मिनट की क्लास चलती फिर लंच का टाइम हो
जाता, दिन भर यही चलता रहता। एक दिन उद्देश्य
सर मेरे स्कू ल आए उन्होंने गुरुकु लम के  बारे में
बताया, बस उसी दिन मैंने सोच लिया अब मैं यहीं
पढूं गी।"

गुरुकु लम को उद्देश्य सचान ने एक मार्क र और बोर्ड
के  साथ साल 2019 में शुरू किया था। जिस उम्र में
युवा अपना करियर बनाने में जुट जाते हैं वहीं उद्देश्य
सचान बच्चों को पढ़ाने में ख़ुद को लगा दिया।

फिलॉसफी से स्नातक उद्देश्य गुरुकु लम के
शुरुआत की कहानी बताते हैं, "मैं बहुत साधारण
परिवार से आता हूँ, पिता दर्ज़ी हैं और माँ घर
संभालती हैं। स्कू ल की एक बात मुझे हमेशा परेशान
करती थी, एक बार माँ बीमार थीं और मैं फीस नहीं
दे पाया तो मुझे स्कू ल से निकाल दिया गया। जैसे-
जैसे बड़ा हुआ समय के  साथ वो बात और ज़्यादा
परेशान करती थी।"

वो आगे कहते हैं, "मैं शुरू से पढ़ने में अच्छा था,
ग्रेजुएशन के  बाद समझ नहीं आ रहा था कि आगे
क्या करना हैं स्किल के  अनुसार नौकरी नहीं मिल
रहीं, बस इसी उधेड़बुन में हम भाग रहे थे। कु छ समझ
नहीं आ रहा था कि क्या करें? बाद में एहसास हुआ
की बदलाव की ज़रूरत है, स्वार्थ में जीवन जी कर
नहीं बिताना है। जीना है तो कु छ नया करके  लोगों
का नज़रियाँ बदलना है, परिवर्तन लाना है तो
विद्यालय से ही इसकी शुरुआत करना है।"

वो आगे कहते हें, "लॉकडाउन में तो ऐसा लगा कि सब कु छ
ख़त्म हो गया, ले किन मैंने फिर से शुरुआत की और फिर
70 बच्चे हो गए। बच्चों की संख्या बढ़ने लगी, जिन्हें मैं
अके ले  पढ़ाता था। दोबारा कोविड की लहर आ गई। हमारी
गाड़ी रुक-रुक कर चलती रही। ले किन बच्चों के  साथ जो
कनेक्शन जुड़ा वो हमेशा के  लिए जुड़ गया, एक समय
ऐसा भी आया, जब मकान मालिक ने कहा कि अब हमारा
कमरा खाली कर दो। " उद्देश्य ने उदासी में कहा।

उद्देश्य के  सामने ये मुश्किल थी कि कमरा खाली कर
दिया, पैसे थे नहीं। ऐसे में उन्होंने सोशल मीडिया का सहारा
लिया, इं स्टाग्राम पर वीडियो बनाकर शेयर करना शुरू
किया, कु छ वीडियो तो वायरल भी हो गए। उद्देश्य बताते हैं,
"इं स्टाग्राम पर वीडियो वायरल होने लगे सुपर स्टार आर
माधवन ने भी हमारा वीडियो शेयर किया। ऐसे ही तमाम
मशहूर लोगों ने वीडियो शेयर किया, अब तो लोगों का
प्यार मिलने लगा, जिससे कु छ हिम्मत मिली।"

उद्देश्य आगे कहते हैं, "मेरा जितना भी परिश्रम रहा हैं
वो इस जनरेशन के  बच्चों के  लिए बेस्ट साबित हो ये
मेरा प्रयास है। इस भागदौड़ की दुनिया में कोई सुकू न
से जीवन जी सके , यही मेरा प्रयास है।"

गुरुकु लम में पढ़ने वाले  ज़्यादातर ऐसे परिवारों से
आते हैं, जिनके  माता-पिता या तो घरों में काम करते
हैं, या दिहाड़ी मज़दूरी। ले किन आज हर एक बच्चे को
बेहतर शिक्षा मिल रही है। 

उनके  स्कू ल में एक ऐसा भी बच्चा है, जो नशा करने
लगा था। सचान कहते हैं, "वो बच्चा मुझसे कहने
लगा कि सर मुझे इन सब चीजों से निकालिए, हम
उसे क्लास में लेकर आए, धीरे-धीरे उसमें सुधार
हुआ। अब पढ़ने में सबसे अच्छा है और इस बार दसवीं
में पढ़ रहा है।"

उद्देश्य कहते हैं, "इन पाँच सालों में बहुत से उतार-
चढ़ाव देखे, ले किन हमने अपना रास्ता नहीं छोड़ा।
ज़्यादातर बच्चे बहुत ही साधारण परिवार के  हैं। कु छ
बच्चों के  माता-पिता नहीं हैं, उनके  लिए माता और
पिता और दोस्त भी मैं ही हूँ। बच्चों को मानसिक रूप
से सक्षम बनाना मेरा प्रयास है। जिससे बच्चे हमेशा
पॉजिटिव रह सकें । मैं बच्चों के  लिए पूरे देश में ऐसा
स्कू ल खोलना चाहता हूँ। जिसमें सारे बच्चे बहुत
पढ़ाई भी करें और हँसते मुस्कु राते भी रहें।"

कभी पेड़ के  नीचे शुरू हुए गुरुकु लम में
आज टीवी, वाईफाई, कं प्यूटर जैसी

सुविधाएँ  हैं, बच्चों को श्रीमद् भागवत
गीता भी पढ़ाई जाती है। दूर से आने वाले

बच्चों के  लिए वैन की भी सुविधा है।

'पुस्तक दान मुहिम से प्राथमिक विद्यालय
में शुरू की लाइब्रेरी'

अभिषेक शुक्ला सीतापुर के  सहजापुर प्राथमिक विद्यालय में अध्यापक हैं। उन्होंने अपने
स्कू ल में एक अनोखी लाइब्रेरी की शुरुआत की है, आख़िर ये लाइब्रेरी कै से अलग है और

इसे कै से शुरू किया गया, टीचर्स डायरी में अभिषेक वही साझा कर रहे हैं।

हमारे स्कू ल काम को भी सराहना मिलीं। सारी पुस्तकें
बच्चों के  हिसाब की हैं। यहाँ कक्षा 5 तक के  विद्यार्थी हैं
इसलिए बच्चों से जुड़ी कु छ कॉमिक्स भी रखी गईं हैं।

शिक्षा से ही समाज और देश को नई दिशा, ऊं चाइयाँ
हासिल होती हैं। पुस्तकों के  बिना अच्छी शिक्षा सम्भव
नहीं है। इसलिए सभी लोग अपनी इच्छा और सामर्थ्य
के  अनुरूप अपने निकट के  सरकारी विद्यालय में
पुस्तक दान कर पुस्तकालय को समृद्ध बनाकर बच्चों
के  उज्जवल भविष्य निर्माण में सहयोग करें।

इस काम में देश के  युवाओं, समाजसेवियों,
अधिकारियों और जनप्रतिनिधियों को बढ़ चढ़कर
हिस्सा लेना चाहिए। 

इस बार गर्मी की छु ट्टी के  दौरान समर कैं प में मुझे
लाइब्रेरी का ख़याल आया। कैं प में बच्चों से कई तरह
की गतिविधियाँ कराई गईं। उसी समय लगा कि क्यों
न स्कू ल में भी ऐसी पुस्तकें  हों, जिनसे अपने
पाठ्यक्रम के  अलावा भी बच्चे सीख पाएँ ।

इसलिए हमने इस बार पुस्तक दान अभियान की
शुरुआत की, जिसके  लिए सबसे पहले  मैंने खुद ही
किताबें खरीदीं। फिर तो वहीं से शुरुआत हो गई।

स्कू ल के  कु छ पुराने छात्र भी इस मुहिम के  साथ जुट
गए, जो अभी कहीं अच्छी जॉब कर रहे हैं। हमने सोचा
ये काम हम कर तो लें , ले किन समाज के  साथ बच्चों
को जोड़ना भी तो हमारा ही काम है।  आप जिस प्रकार
अन्नदान, वस्त्रदान, रक्तदान और अन्य दान करते हैं ,
उसी तरह पुस्तक दान भी ज़रूर करें।

महज तीन अक्षरों और दो मात्राओं से बना छोटा सा शब्द है
भरोसा ...

यह अपने कं धे पर कितनी बड़ी ज़िम्मेदारी उठाए फिरता है
उसे बस महसूस किया जा सकता है।

हुआ यह कि किसी बच्चे की पढ़ाई पैसों की तंगी के  चलते
रुकने वाली थी तो मैंने अपने उन कु छ मित्रों को एक मैसेज
किया जिनके  स्वभाव और उदारता को मैं जानती थी ले किन
संकोच भी था। एक बारगी मुझे लगा कि शायद दस में एक या
दो या अधिक से अधिक तीन लोग ही इसे गंभीरता से नोटिस
करेंगे और सहायता करेंगे पर हैरानी, खुशी और तसल्ली हुई
जब दो तीन को छोड़कर सभी मित्रों ने न के वल पॉजिटिव
रिस्पॉन्स दिया बल्कि आगे बढ़कर सहायता की या सहायता
करने का वादा किया।

यह मेरे लिए व्यक्तिगत खुशी की बात है कि मेरे मित्रों ने मेरे
कहने पर भरोसा किया, दुनिया कितनी सुंदर, कितनी प्रेमिल
और कितनी भरोसे से भरी है यह सोचकर मेरे चेहरे पर चौड़ी
वाली मुस्कु राहट चिपकी हुई है।

अमूमन हम जाने कितने पैसे ख़ुद पर, अपने परिवार
पर, अपने शौक़ पर, दिखावे पर खर्च कर देते हैं ले किन
पैसों की कमी के  चलते पढ़ाई और दवाई न कर पाने
वालों की मदद करने में हिचक जाते हैं।

पढ़ने में होशियार, मेहनती ले किन आर्थिक रूप से
कमज़ोर बच्चे हमारी सामाजिक ज़िम्मेदारी हैं, हो
सकता है हमारी मदद उनका भविष्य बदलने में मील
का पत्थर साबित हो।

हो सकता है जो मददगार हैं और जिसे मदद मिली वह
कभी एक दूसरे से न मिल सकें , एक दूसरे को न जान
पहचान सकें  पर अच्छाइयों की, नेकियों की खुशबू
उन्हें एक डोर में बाँधे रहेगी जिससे दुनिया में अच्छाइयों
का सिलसिला कभी बंद नहीं होगा।

सभी सहयोगियों को सादर अभिवादन और हार्दिक
धन्यवाद, आपका होना सुख है, उम्मीद है, भरोसा है कि
दुनिया भले  लोगों से कभी खाली नहीं होगी।

"अच्छा लगा जब एक
छात्र की पढ़ाई के  लिए

कई हाथ मदद को
आगे बढ़े"

ममता सिंह, उच्च प्राथमिक विद्यालय, नरायनपुर, अमेठी की
प्रधानाध्यापिका हैं, टीचर्स डायरी में  अपना अनुभव साझा
कर रही हैं कि कै से कु छ लोगों की मदद से एक बच्चा आगे
पढ़ पा रहा है।



'बच्चों के  साथ
मिलकर बदल

दी स्कू ल की
तस्वीर'

पूनम तोमर उत्तर प्रदेश के  बरेली ज़िले
के  प्राथमिक विद्यालय बेहटा चौहान में
शिक्षिका हैं। पूनम ने अपने स्कू ल में
पिछले  कु छ सालों में बहुत सारे बदलाव
किए हैं। टीचर्स डायरी में वो अपनी यात्रा
का किस्सा साझा कर रही हैं।

मैं आर्मी बैकग्राउं ड से आती हूँ इसलिए मैं देश के  लिए
कु छ करना चाहती थी। शुरू से मैं भी आर्मी में जाना
चाहती थी, ले किन गंभीर चोट लगने के  कारण मेरा
सेलेक्शन नहीं हो पाया। फिर मुझे टीचर बनने का
मौका मिला तो इसे मैं हाथ से नहीं जाने देना चाहती
थी, क्योंकि हमेशा शहरों में रही हूँ।

मुझे गाँव के  बारे में ज्यादा कु छ पता नहीं था, ले किन
मेरे घर वाले  कहने लगे कि टीचर बन कर क्या
करोगी। ले किन मुझे ये करना था, मेरे लिए थोड़ी
मुश्किल हुई, क्योंकि मुझे असली भारत देखना था तो
मैंने स्कू ल ज्वाइन कर लिया।

सब कु छ सही चल रहा था, ले किन साल 2018 में जब
मैटरनिटी लीव के  लिए गई तो उसका असर बच्चों
की पढ़ाई पर पड़ने लगा। इसलिए मैंने बच्चों को
पढ़ाने के  लिए यूट्यूब चैनल की शुरुआत की, जिससे
बच्चे अपने अनुसार पढ़ाई कर सकें । आज हमारे
स्कू ल के  बच्चों के  साथ ही दूसरे स्कू ल के  बच्चे भी
हमारे यूट्यूब चैनल पर सीखने आते हैं। देखते-देखते
हमारे पढ़ाई वाले  कई वीडियो के  मिलियन व्यूज आ
गए।

गाँव के  तौर तरीकों के  बारे में जानकर मैं भी खुश थी, यहाँ के
बच्चे बिल्कु ल अलग थे। एक बार स्कू ल में साफ सफ़ाई
करानी थी और स्कू ल में ऐसा कोई नहीं जिनसे स्कू ल की
सफ़ाई कराई जाए, क्योंकि स्कू ल में सिर्फ  2 टीचर थे इसलिए
मैंने सोचा स्कू ल अपना है तो हमें ही करना होगा। हम बच्चों के
साथ मिलकर सफ़ाई करने लगे फिर बच्चों के  परिवार वाले
गुस्सा करने लगे।

वो कहने लगे कि बच्चों से आप साफ सफ़ाई करा रहीं हैं, मैंने
उन्हें समझाया की इनके  साथ टीचर भी तो हैं बच्चों के  साथ मैं
भी तो सफ़ाई कर रहीं हूँ और ये समय बच्चों के  स्कू ल का है तो
जब छु ट्टी होगी तो आप लोगों का समय बच्चों के  साथ होगा।
मैंने बच्चों से पूछा तो बच्चों ने भी बोला की हम अपने मर्ज़ी से
साफ सफ़ाई कर रहे हैं।

ऐसी ही तमाम मुश्किलें  आईं, जिनके  साथ बहुत सारी
उपलब्धियाँ भी जुड़ती गईं हैँ, तभी तो हमारे स्कू ल का हर एक
बच्चा बन रहा है निपुण।

शिक्षकों की ज़ुबानी

18www.gaonconnection.com



आज से 9 साल पहले  जब मैं पहली बार स्कू ल आया था तब
स्कू ल में 14 बच्चों का एडमिशन था, ले किन आते सिर्फ  दो
बच्चे ही थे। दो शिक्षा मित्रों के  सहारे स्कू ल चल रहा था।

मुझे लगा कि सबसे पहले  स्कू ल का कायाकल्प करना होगा,
इसलिए मैंने कं प्यूटर से कु छ कु छ क्रीएट करके  स्कू ल की
दीवारों पर लगाने के  लिए डिजाइन बनाया और पूरे स्कू ल के
दीवारों पर लगवाया। 

मैं अभिभावकों को बुलाकर मीटिं ग करने लगा, धीरे-धीरे
बच्चों की संख्या बढ़ने लगी और अब हमारे स्कू ल में 46 बच्चों
का नामांकन है। यही नहीं गाँव में 6 से 11 साल के  जितने बच्चे
हैं, सभी इसी स्कू ल में पढ़ने आते हैं।

हमारे स्कू ल में प्रीति नाम की एक बच्ची थी, पता नहीं क्यों वो
स्कू ल नहीं आना चाहती थी। उसके  माता-पिता सुबह ही काम
के  लिए निकल जाते थे वो दिन भर इधर-उधर खेलती रहती,
ले किन स्कू ल आने को तैयार न थी।

 मुझे लगा कि इस बच्ची को जो पसंद है, वही कराते
हैं, इसलिए स्कू ल के  सभी बच्चों से कहा जितना
खेलना है, खेल सकते हैं। बच्चों को खेलते देख धीरे-
धीरे प्रीति भी स्कू ल आने लगी।

अब तो प्रीति पढ़ाई में भी अच्छा करने लगी थी,
ले किन अचानक एक दिन उसका ट्रैक्टर से
एक्सीडेंट हो गया। उसका पैर फ्रै क्चर हो गया, अब ये
मुश्किल थी कि अब वो स्कू ल कै से आए, इसलिए मैं
स्कू ल के  बाद उसके  घर जाकर पढ़ाता था, साथ ही
दूसरे बच्चों को भी उसके  पास लेकर जाता, जिससे
उसे स्कू ल की कमी न महसूस न हो।

प्रीति को ठीक होने में दो महीने लगे, अभी वो दूसरी
क्लास में है, ले किन पैर में अभी भी थोड़ी सी समस्या
है, इसलिए उसका नाम स्पेशल चाइल्ड में ऐड करा
दिया। अभी हमारा स्कू ल निपुण बन चुका है, अब तो
हर एक बच्चा निपुण बन रहा है।

शिक्षकों की ज़ुबानी



वैभव चौधरी उत्तर प्रदेश के  बिजनौर में प्राथमिक विद्यालय कासमपुर वीरू खालसा में शिक्षक

हैं, टीचर्स डायरी में वो बता रहे हैं, पिछले  कु छ साल में कै से उनके  स्कू ल में बदलाव आया।

"जो बच्ची स्कू ल आना नहीं चाहती थी,
आज पढ़ने में है सबसे आगे"

शिक्षकों की ज़ुबानी

सुरेश पंवार मध्य प्रदेश के  सीहोर ज़िले  में प्राथमिक शाला में शिक्षक हैं, साल 2013 में नियुक्ति के  बाद आज
वो तीसरे स्कू ल में नियुक्त हैं, इस दौरान उनका कै सा रहा है सफ़र, टीचर्स डायरी में साझा कर रहे हैं।

मेरा सपना बचपन से ही एक आदर्श शिक्षक बनने का था,
इसी तरह जुलाई 2013 को मेरी प्रथम नियुक्ति मेरे गृह
ज़िले  सीहोर से लगभग 800 किलोमीटर दूर शासकीय
प्राथमिक शाला सलैहा ज़िला सीधी में हुई।

प्राथमिक शिक्षक के  पद पर जहाँ भेजा गया वहाँ लगभग
90 बच्चे रजिस्टर में दर्ज थे, ले किन मुझे पढ़ाने के  लिए
कक्षा 1 और 2 मिली। मुझे अध्यापन काम में भाषा संबंधित
कई कठिनाइयों का सामना करना पड़ा, क्योंकि मुझे
बघेलखंडी भाषा नहीं आती थी। जबकि में खड़ी हिं दी
बोलता था, ले किन मैंने 15 अगस्त को जब देशभक्ति गीत
गाया तो सभी बच्चों और अभिभावकों ने ख़ूब तालियाँ
बजाई तब मैं समझ गया कि बच्चों को हिं दी के  गीत बहुत
अच्छे से समझ में आते हैं।

फिर क्या था मैंने धीरे-धीरे गीत-कविताओं और
गतिविधियों के  माध्यम से बच्चों को जोड़ना शुरू किया
और एक दिन ऐसा आया कि बच्चे मुझ से खुल कर हिं दी
में बात करने लगे। 

इसके  बाद सितंबर 2018 को ट्रांसफर होकर अपने गृह
ज़िले  सीहोर के  प्राथमिक शाला डोंगलापानी पहुँचा। यह
क्षेत्र भी आदिवासी बहु संख्यक था। जब यहाँ विद्यालय में
लगभग 70 बच्चे नामांकित थे ले किन विद्यालय 20 से 30
बच्चे ही आते थे।

शिक्षा के  प्रति अभिभावक और बच्चे उदासीन थे, बच्चों की
उपस्थिति बढ़ाने के  लिए मेरा पहला प्रयास यह रहा कि मैंने
भवन पेंटिं ग , शिक्षाप्रद बैटिं ग कराई और टीएलएम बनाए
और अभिभावकों की बार-बार एसएमसी की बैठक लेकर
उन्हें शिक्षा का महत्व बताया।

फिर क्या था धीरे-धीरे अभिभावकों ने बच्चों को पहुँचाना
शुरू किया और एक दिन शासकीय प्राथमिक शाला
डोंगलापानी शिक्षा के  क्षेत्र में अग्रणी संस्थान बन गया।
कोरोना काल में मोहल्ला पाठशाला, रेडियो स्कू ल और
चलित पुस्तकालय से बच्चों को अध्यापन काम कराया।

मेरा कारवाँ यहीं नहीं रुका मार्च 2021 में मेरा स्थानांतरण
शासकीय प्राथमिक शाला धन्नास हो गया। जब मैं यहाँ के
विद्यालय पहुँचा तो दाखिला लेने वाले  बच्चों की संख्या 16
थी। यहाँ पहुँच कर भी मैंने सर्वप्रथम विद्यालय को शिक्षाप्रद
पेंटिं ग और टीएलएम बनाकर और जन सहयोग से स्मार्ट
टीवी खरीदकर कक्षा की शुरुआत की। आज लगभग 25
बच्चों का नामांकन है। शिक्षा के  क्षेत्र में आज भी मैं हमेशा
अच्छा काम करने का प्रयास करता हूँ । आगे भी बच्चों को
अच्छी उच्च और संस्कारवान शिक्षा देना मेरा लक्ष्य है।

"बच्चों को बेहतर
शिक्षा देकर अपने

बचपन के  सपने को
साकार कर रहा हूँ "

